
MEMORIA FUNCIONAL COMPLEMENTARIA DA MODIFICACIÓN DA RELACIÓN DE POSTOS DE TRABALLO (RPT) DA CONSELLERÍA DE FACENDA E ADMINISTRACIÓN PÚBLICA

[bookmark: _GoBack]A través desta memoria compleméntase a memoria funcional do 24 de febreiro de 2023 relativa á proposta de modificación da relación de postos de traballo (RPT) da Consellería de Facenda e Administración Pública. Nos seguintes apartados recóllense os cambios propostos nos diferentes centros directivos respecto dos recollidos na memoria funcional indicada. 

Así mesmo, cómpre clarificar a expresión que se recolle na dita memoria funcional para os supostos de modificacion de postos, pola que se indica “sen que esta modificación afecte á ocupación do posto nin ás súas características”. Con ela pretende sinalarse que non se modifican nin a ocupación do posto de que se trate nin o resto das súas características, agás a sinalada no seu caso como proposta de modificación. 

- INTERVENCIÓN XERAL DA COMUNIDADE AUTÓNOMA

Polo que atinxe á referencia recollida na memoria funcional do 24 de febreiro de 2023 relativa á responsabilidade das xefaturas de servizo da Oficina Galega de Auditoría e Control (OGAC) análoga á esixible ao titular da Subdirección Xeral respectiva, cómpre aclarar que, se ben correspóndelle á xefatura de división a planificación das auditorías, incluíndo directrices técnicas, fixación de obxectivos e principais actuacións a realizar, á xefatura da unidade (xefatura de servizo) correspóndelle a aprobacion do programa de traballo, o deseño das probas a realizar e finalmente a aprobación do informe provisional que será firmado conxuntamente coa xefatura de división. As funcións, polo tanto, son claramente separadas (en base á normativa técnica de auditoría), pero ambos teñen responsabilidade directa nos resultados do traballo.

Dentro da Subdirección Xeral de Contabilidade, respecto da Xefatura do Servizo de Elaboracion e Rendicion de Contas, código  FC.C03.00.002.15770.025, e da Xefatura do Servizo de Informes e Análises de Contas e Financeiros, código FC.C03.00.002.15770.035, respecto das que se propón como modificación que a forma de provisión pase a ser libre designación, cómpre engadir a seguinte motivación xustificativa. Resulta determinante que estes servizos teñan acceso á totalidade da información dispoñible das entidades do sector público debido ao nivel de detalle da información a suministrar á Intervención Xeral da Administración do Estado (IGAE) para a determinación do cumprimento/incumprimento das regras fiscais. Adicionalmente isto implica o acceso a información de recetas, facturas, etc, e as nóminas que se satisfan con cargo a fondos públicos.

Elimínase a proposta de modificación da forma de provisión de libre designación dos seguintes postos de traballo na Subdirección Xeral de Contabilidade, manténdose a de concurso específico:
· FC.C03.00.002.15770.006 Servizo de Planificación e Regulación Contable 
· FC.C03.00.002.15770.010 Xefatura Servizo de Xestión Contable

No apartado de creacións, modifícase a denominación do posto de traballo de persoal laboral que se propón crear na Intervención Territorial de Pontevedra, de xeito que, en lugar de Subalterno/a, a súa denominación sería a de Ordenanza, manténdose o resto de características propostas: código FC.C03.00.030.36001.030, grupo V (persoal subalterno, de vixilancia e de servizos específicos non titulados), categoría 003 (subalterno/a), con forma de provisión concurso. 

- DIRECCIÓN XERAL DA FUNCIÓN PÚBLICA

No apartado de creacións, elimínase a proposta de creación do Posto Base Subgrupo C2, código FC.C07.00.000.15770.014, dependente da dirección xeral. 

E no caso do posto de traballo Xefatura de Sección de Informática, código FC.C07.00.003.15770.031, cuxa creación estaba prevista na Subdirección Xeral de Provisión de Postos e Selección de Persoal, dependendo do Servizo de Selección, proponse a súa creación coa denominación Xefatura de Sección de Soporte Informático para Procesos de Selección e Provisión, código FC.C07.00.000.15770.060, dependendo do Servizo de Actualización de Datos do Persoal. Mantense o resto de características propostas: nivel 25, forma de provisión concurso, aberto aos subgrupos A1/A2/C1, aberto en corpo/escala a XCI - Xeral (escala técnica auxiliar de informática), XMI - Xeral (escala de xestión de sistemas de informática) e XSI - Xeral (escala de sistemas e tecnoloxía da información), con adscrición indistinta a funcionarios da Xunta de Galicia, Estado e CC.AA. (A11), e formación específica 640 - para persoal doutra administración, curso de perfeccionamento de galego (R.I.). 

- DIRECCIÓN XERAL DE SIMPLIFICACIÓN ADMINISTRATIVA

Elimínase a proposta de modificación da forma de provisión de libre designación do posto de traballo Servizo de Apoio Técnico e Administrativo, código FC.C02.00.005.15770.010 (novo FC.C08.00.000.15770.024), manténdose a de concurso específico. 

Polo que respecta á creación dos postos de traballo Xefatura de Sección I, código FC.C08.00.000.15770.003, e Xefatura de Sección II, código FC.C08.00.000.15770.005, dependentes da dirección xeral, con forma de provisión de libre designación, cómpre engadir a seguinte motivación xustificativa da dita forma de provisión, ademais do xa sinalado na memoria funcional do 24 de febreiro de 2023.  

A Lei 2/2023, do 20 de febreiro, reguladora da protección das persoas que informen sobre infraccións normativas e de loita contra la corrupción (BOE núm. 44, do 21 de febreiro de 2023), establece a obrigatoriedade de implantar canais internos de denuncias nun prazo de 3 meses dende a súa entrada en vigor. 

A dita Lei establece como dereitos dos denunciantes: 2. O Sistema interno de información, en calquera das súas fórmulas de xestión, deberá:
a) Permitir a todas as persoas referidas no artigo 3 comunicar información sobre as infraccións previstas no artigo 2.
b) Estar deseñado, establecido e xestionado dunha forma segura, de modo que se garanta a confidencialidade da identidade do informante e de calquera terceiro mencionado na comunicación, e das actuacións que se desenvolvan na xestión e tramitación da mesma, así como a protección de datos, impedindo o acceso de persoal non autorizado.
c) Permitir a presentación de comunicacións por escrito ou verbalmente, ou de ambos os modos. (...)
Tamén establece como debe de ser o sistema de xestión desas denuncias cando sexan presentadas verbalmente:
As comunicacións verbais, incluídas as realizadas a través de reunión presencial, telefonicamente ou mediante sistema de mensaxería de voz, deberán documentarse dalgunha das maneiras seguintes, previo consentimento do informante:
a) mediante unha gravación da conversación nun formato seguro, duradeiro e accesible, ou
b) a través dunha transcrición completa e exacta da conversación realizada polo persoal responsable de tratala.
Sen prexuízo dos dereitos que lle corresponden de acordo á normativa sobre protección de datos, ofrecerase ao informante a oportunidade de comprobar, rectificar e aceptar mediante a súa firma a transcrición da conversación. 
Este sistema provocará duplicar as persoas que actualmente realizan os actos de instrución das denuncias.

Por outro lado, os artigos 63 e seguintes da lei establecen, entre outras, as seguintes infraccións:
•	Vulnerar as garantías de confidencialidade e anonimato previstas nesta lei, e de forma particular calquera acción ou omisión tendente a revelar a identidade do informante cando este optase polo anonimato, aínda que non se chegue a producir a efectiva revelación da mesma. 
•	Vulnerar o deber de manter secreto sobre calquera aspecto relacionado coa información.
•	Vulnerar as garantías de confidencialidade e anonimato previstas nesta lei cando non teña a consideración de infracción moi grave.
•	Vulnerar o deber de secreto nos supostos en que non teña a consideración de infracción moi grave.

Para esas infraccións prevé importantes sancións económicas, compatibles coas restantes sancións en materia de réxime disciplinario dos funcionarios públicos.

Estas tarefas son perfectamente encadrables dentro dos seguintes supostos da Resolución do 25 de febreiro de 2016: 
“Cuarta. Criterios de excepcionalidade
Entenderase que concorren criterios de excepcionalidade naqueles postos de traballo, de nivel 28 ou inferior, con funcións que impliquen o cumprimento dalgunha das seguintes atribucións:
1. Especial responsabilidade por xestionar información especialmente reservada da Xunta de Galicia. A especial responsabilidade fundaméntase en que os responsables deste tipo de información deben extremar a confidencialidade e discreción por enriba do exixido a calquera funcionario, ...
 Tamén no seguinte suposto:
“3. Especial responsabilidade por garantir o adecuado exercicio de autoridade e/ou inspección administrativa da Xunta de Galicia. A especial responsabilidade está en razón de ser garante do exercicio dos dereitos e deberes da cidadanía.
Estas responsabilidades atópanse no exercicio das seguintes funcións:
3.1. A coordinación ou dirección da inspección, nun determinado ámbito administrativo, sempre que non exista un posto xerárquico superior dos comprendidos na relación de postos de traballo.
3.2. A realización das funcións de avaliación, auditoría e investigación, sobre o funcionamento dos servizos públicos.”

De conformidade co decreto de estrutura orgánica da consellería (artigo 25.2.E.d) do Decreto 113/2022, do 16 de xuño, publicado no Diario Oficial de Galicia núm. 120, do 23 de xuño de 2022), corresponde á Dirección Xeral de Simplificación Administrativa:
d) A actuación como Oficina de protección das persoas informadoras, nos termos establecidos pola Directiva (UE) 2019/1937 do Parlamento Europeo e do Consello, do 23 de outubro de 2019, relativa á protección das persoas que informen sobre infraccións do dereito da Unión, e na normativa de desenvolvemento desta materia.

Os dous postos de traballo creados traballarán, en función da carga de traballo derivada das denuncias, baixo a coordinación da  Subdirección Xeral de Análise e Estudos, que exercerá, entre outras funcións, segundo o artigo 27 do Decreto 113/2022, a coordinación da investigación das denuncias en materia de integridade institucional. Cando o volume de denuncias non fagan preciso a concorrencia de ambos postos, poderán traballar en reforzar ao persoal de apoio aos auditores.

En conclusión e como consecuencia do réxime exorbitante de protección e confidencialidade, establecido pola Lei en beneficio da cidadanía, enténdese que ambos postos de traballo requiren dun nivel de confianza, sixilo e segredo superior ao esixido aos restantes empregados públicos.


Santiago de Compostela, na data da súa sinatura dixital.

O secretario xeral técnico e do Patrimonio


Jorge Atán Castro
Edificios administrativos - San Caetano s/n
15781 Santiago de Compostela
www.conselleriadefacenda.gal

